
 KORXONALARNING TASHQI 
IQTISODIY FAOLIYATDAGI 

RAQOBATDOSHLIGINI 
TA’MINLASHDA 

MARKETINGDAN 
FOYDALANISH
Axmedov Ikrom Akramovich

I. f. d., TDIU professori

Annotatsiya: Ushbu maqolada tashqi iqtisodiy faoliyatda marketingdan foydalanishning nazariy asoslari, xalqaro bozorda 
tadbirkorlik yuritish bilan bog‘liq muammolar o‘rganilgan. Korxonalarning tashqi iqtisodiy faoliyatdagi raqobatdoshligini 
baholashning uslublari tahlil etilgan. Raqobatdoshlikka ta’sir etuvchi diversifikatsiya, modernizatsiya va innovatsion 
omillarning ta’siri tahlil etilgan va mamlakat eksport salohiyatini oshirishda ularning muhim ahamiyat kasb etishi ochib 
berilgan va izohlangan.

Kalit so‘zlar: tashqi iqtisodiy faoliyat, marketing, xalqaro marketing, raqobat, raqobatdoshlik, raqobatdoshlikka ta’sir etuv- 
chi omillar, raqobatli ustunlik, eksport salohiyati, diversifikatsiya.
Abstract: This article discusses the theoretical foundations of the use of marketing in foreign economic activity and the 
problems associated with doing business in the international market. Methods for assessing the competitiveness of enter-
prises in foreign economic activity are analyzed. The influence of factors of diversification, modernization and innovation 
that affect competitiveness is analyzed, their important role in increasing the country’s export potential is identified and 
explained.

Key words: foreign economic activity, marketing, international marketing, competition, competitiveness, factors affecting 
competitiveness, competitive advantage, export potential, diversification.
Аннотация: В данной статье рассматриваются теоретические основы использования маркетинга во внешнеэко-
номической деятельности, проблемы, связанные с ведением бизнеса на международном рынке. Анализируются 
методы оценки конкурентоспособности предприятий во внешнеэкономической деятельности. Проанализировано 
влияние факторов диверсификации, модернизации и инноваций, влияющих на конкурентоспособность, выявлено 
и объяснено их важная роль в повышении экспортного потенциала страны.

Ключевые слова: внешнеэкономическая деятельность, маркетинг, международный маркетинг, конкуренция, кон-
курентоспособность, факторы влияющие на конкурентоспособность, конкурентное преимущество, экспортный 
потенциал, диверсификация.

K I R I S H
Respublikamiz xo‘jalik yurituvchi subyektlari uchun tashqi iqtisodiy faoliyatni kuchaytirish shu asnoda jahon 

xo‘jaligi tizimiga integratsiyani chuqurlashtirish dolzarb ahamiyat kasb etadi. Xususan, O‘zbekiston Respub-
likasi Prezidentining 2022-yil 28-yanvar PF-60-sonli “2022-2026-yillarga mo‘ljallangan Yangi O‘zbekistonning 
taraqqiyot strategiyasi to‘g‘risida”gi Farmonining 28-maqsadida: Respublikaning eksport salohiyatini oshirish 
orqali 2026-yilda respublika eksport hajmlarini 30 milliard AQSh dollariga yetkazish. Eksportchi korxonalar 
faoliyatini qo‘llab-quvvatlash tizimini faol davom ettirish orqali respublika eksport salohiyatini oshirish. Mavjud 
imkoniyatlarni to‘liq ishga solgan holda mahalliy sanoat tarmoqlari eksport salohiyatini yanada rivojlantirish. 
Tashqi bozor va xalqaro talablarga javob beradigan standartlarni joriy etish va mashhur brendlarni jalb qilish [1] 
davr talabi ekanligi belgilab berilgan.

Yuqoridagi belgilab berilgan maqsadga erishish mahalliy ishlab chiqarish korxonalariga xorijiy investor 
va menejerlarni keng jalb etish, korporativ boshqaruvda, ishlab chiqarishni modernizatsiya qilish, texnik va 
texnologik qayta jihozlashda, sifatli, raqobatbardosh mahsulot ishlab chiqarishni tashkil etish hamda uni tashqi 
bozorga olib chiqishda ularning faol ishtirok etishi uchun qulay shart-sharoitlar yaratish, shuningdek, aksi-
yadorlik jamiyatlarining ustav kapitallarida davlat aktivlari va ulushlarini qisqartirish hisobidan iqtisodiyotda dav-
latning ishtirokini keskin kamaytirishga yo‘naltirilgan chora-tadbirlar samarasini oshirish zaruratini kun tartibiga 

qo‘yadi. Yuqoridagi vazifalarni hal etishda xalqaro marketingning tashqi iqtisodiy faoliyatga ta’sirini tadqiq etish 
muhim ahamiyatga ega.

M A V Z U G A  O I D  A D A B I Y O T L A R  T A H L I L I
Tashqi iqtisodiy aloqalar, ayniqsa, milliy iqtisodiyotni turli tarmoqlari raqobatbardoshligini oshirish bilan 

bog‘liq muammolar ko‘plab xorijiy olimlarning ilmiy tadqiqotlarida yoritilgan. Ular tomonidan korxonalarda mar-
ketingni tashkil qilishning umumiy masalalari bilan birga tashqi iqtisodiy faoliyatda marketing bilan bog‘liq turli 
yo‘nalishlari ham o‘rganilgan.

Shuningdek, ular tomonidan xalqaro va milliy marketing xususiy tomonlarining nazariy asoslari, xalqaro 
bozorda tadbirkorlik yuritish bilan bog‘liq muammolar o‘rganilgan. Ulardan ba’zi birlariga to‘xtalib o‘tamiz.

Buyuk Britaniyalik iqtisodchilar Pervez Gauri, Filip Kateora xalqaro iqtisodiy munosabatlarda globallashuv 
va milliy iqtisodiyotlarning integratsiyalashuvida ro‘y bergan ijobiy o‘zgarishlar xalqaro marketingning faollashu-
viga sabab bo‘ldi [2]. 

AQShlik iqtisodchilar K. Xaksever, B. Render, R. Rassellar xalqaro marketingda o‘zaro bog‘liq bir qator 
vositalar mavjud bo‘lib, ular marketing tadqiqoti, tovar siyosati, sotuv kanallari, reklama va servis xizmati ekan-
ligini qayd etishadi [3]. Bunday vositalar kompaniyaning marketing siyosatini belgilaydi va ular samaradorligi 
kompaniyaning tashqi bozordagi muvaffaqiyatini anglatadi. Marketing vositalari xorijiy mijoz bilan kompaniya 
o‘rtasidagi aloqani ta’minlashga qaratiladi. 

AQShlik iqtisodchilar R. Nilemegam va P. Chintagunta xalqaro marketingda zamonaviy texnologiyalar, 
ayniqsa, axborot kommunikatsiyalari ta’sir etuvchi omillar sirasiga kirib borayotganligini isbotlaganlar [4].

Rossiyalik iqtisodchilar N. Lyasnikov va Yu. Lyasnikovalar o‘z tadqiqotlarida tovar va xizmatlarning mam-
lakatlar bo‘ylab ko‘chib yurishi bilan bog‘liq bu murakkab jarayon – xalqaro marketing zaruratini yuzaga kelti-
radi. Xalqaro marketing davlatlarning tashqi bozor kon’yunkturasi asosida milliy ishlab chiqarishni shakllantirish, 
mamlakatlar ixtisoslashuvi va turli kompaniyalarning tashqi iqtisodiy, savdo faoliyatini tashkil etishi, boshqaruv 
va nazoratning markazlashuvi bilan tavsiflanishini asoslaydilar [5]. Chunki jahon iqtisodiyotining globallashuvi 
mamlakatlar va turli mintaqaviy tuzilmalarning xalqaro ixtisoslashuvini kuchaytiradi hamda o‘zaro tovar va 
xizmatlar ayirboshlash rivojlanishiga xizmat qiladi. 

Bunday tadqiqotlar muhim ilmiy-uslubiy manba bo‘lsa-da, bugungi kunda respublikamiz korxonalarining 
tashqi iqtisodiy salohiyati, tashqi bozorda eksport faoliyatini rivojlantirishda xalqaro marketing usullarini sama-
rali joriy etish bo‘yicha ilmiy tadqiqotlar deyarli amalga oshirilmagan. Mavzu doirasida muallif tomonidan taklif 
etilayotgan milliy kompaniyalarning tashqi bozorlarga chiqishi va eksport salohiyatini oshirish yo‘llari yuzasidan 
amaliy tavsiyalar iqtisodiyotning hozirgi holati va istiqboldagi rivojlanish yo‘nalishlari, korxonalarni modernizatsi-
yalash va texnik-texnologik qayta jihozlash shartlarini hisobga olgan holda ishlab chiqilishi ilmiy-amaliy qiziqish 
uyg‘otadi.

T A D Q I Q O T  M E T O D O L O G I YA S I
Tadqiqotning induksion yo‘nalishi tanlangan bo‘lib, ilmiy bilishning iqtisodiy tahlil, mantiqiylik, ilmiy abstrak-

siyalash, guruhlash usullari orqali tadqiqot muammosi ochib berilgan. Xorijlik va yurtimiz olimlarining ilmiy ish-
lari tadqiqotning nazariy va metodologik asoslarini tashkil etadi. Tashqi iqtisodiy faoliyatda xalqaro va milliy 
marketing xususiy tomonlarining nazariy asoslari, xalqaro bozorda tadbirkorlik yuritish bilan bog‘liq muammolar 
o‘rganilgan.

T A H L I L  V A  N A T I J A L A R
Umuman, xalqaro marketingda ko‘p qirrali, global miqyosda doimiy o‘sishda bo‘lgan talabni qondirishga 

asoslangan ishlab chiqarishni tashkil qilish, tovarni dunyoning turli nuqtalariga bir vaqtda yetkazib berish muhim 
hisoblanadi. Bunday yondashuv bozor qonuniyatlarini o‘zida aks ettirib, murakkabligi va ziddiyatlarga boyligi 
sababli yangidan-yangi muammolar yuzaga kelishiga zamin yaratadi. Chunki ishlab chiqarilayotgan tovarlar 
miqdori va turlari ko‘payishi resurslarga ehtiyojni oshiradi. Resurslar tanqisligi 1990-yillarga kelib iqtisodiy o‘sish 
uchun jiddiy xavf tug‘dirsa-da, mamlakatlar o‘rtasida o‘zaro hamkorlik faollashishi, ularning iqtisodiy integrat-
sion tuzilmalari o‘rtasidagi hamjihatlikning yanada kuchayishiga olib keldi. 

Kompaniyalarning tashqi iqtisodiy faoliyatini tashkil etish tashqi bozorga chiqish usullarini tanlashni nazarda 
tutadi. Tashqi bozorga chiqishning o‘ziga xos belgilari sifatida quyidagilarni ko‘rsatish mumkin:

● kapitalning harakatlanish shakli (eksport, kooperatsiya, transfert, qo‘shma korxona, egalik qilish);
● xorijiy mamlakat bozoriga chiqish bilan bog‘liq xarajatlar miqdori;
● investitsiyalashning jozibadorlik darajasi.

O‘zbekiston jahonning boshqa mamlakatlariga energiya mahsulotlari, paxta, oltin, uran rudasi, mineral 
o‘g‘itlar, turli metallarni, oziq-ovqat va to‘qimachilik sanoati mahsulotlarini, mashina va avtomobillarni eksport 
qiladi. Mamlakat importi esa asosan sanoat mahsulotlari, xususan, mashina va asbob-uskunalar, oziq-ovqat va 
kimyo mahsulotlari, qora va rangli metallar hisoblanadi.

1-jadval: Eksport hajmi va tarkibining o‘zgarish dinamikasi*
Ko‘psatkichlap 2012-y. 2014-y. 2016-y. 2018-y. 2020-y. 2022-y.

Paxta tolasi 12,1 9,3 7,7 5,3 1,0 0
Oziq-ovqat mahsulotlari 6,4 12,4 5,7 7,8 9,5 8,4
Kimyo mahsulotlari 5,6 4,7 6,9 6,5 5,8 6,7
Enepgiya manbalari va neft mahsulotlari 34,6 23 14,2 19,1 4,4 6,3
Qora va rangli metallurgiya (shu jumladan, oltin) 7,8 7,2 5,9 8,4 8,2 21,3
Mashina va asbob-uskunalar 6,5 4 1,8 1,5 3,1 28,1
Xizmatlap 17,3 22,4 25,8 21,9 13,2 20,5

*Manba: O‘zbekiston Respublikasi davlat statistika qo‘mitasi ma’lumotlari asosida muallif tomonidan tuzilgan.

1-jadvaldan ko‘rinib turibdiki, mamlakatda yetishtirilgan paxta tolasining eksporti yil sayin kamayib bor-
moqda, masalan, 2022-yilda paxta tolasining eksport tarkibidagi ulushi 0 foizni tashkil etgan bo‘lsa, 2012-yilda 
mazkur ko‘rsatkich 12,1 foizni tashkil etgan. 

Xuddi shunday tendensiya kimyo mahsulotlari, energiya manbalari, neft mahsulotlari va xizmatlar tarmoq- 
larida ham kuzatilmoqda. Mamlakatimizning eksport tarkibidagi mazkur tarmoqlar salmog‘ining pasayish ten-
densiyasi o‘rnini oziq-ovqat mahsulotlari, qora va rangli metallurgiyalar, mashina va asbob-uskunalar to‘ldirib 
bormoqda. Xususan, eksport tarkibiga kiruvchi boshqa mahsulotlar hajmi 2012-2022-yillarda 12,5 foizdan 54,8 
foizga, ya’ni 42,3 foizga ortgan. 

Xorijiy iqtisodchilarning fikricha, ishlab chiqarishni qayta jihozlash va yangi texnologiyalarni o‘zlashtirish, 
buning hisobiga eng kam chiqim bilan sifatli raqobatbardosh mahsulot ishlab chiqarishni ta’minlash chora-tad-
birlarini o‘z vaqtida ko‘rgan mamlakatlar vujudga kelgan qiyin iqtisodiy tushkunlikdan nisbatan kamroq zarar 
bilan chiqadilar. Ayni vaqtda, avvalo, jahon tovar bozorlari kon’yunkturasining yomonlashuvi, raqobatning 
keskinlashuvi singari bir qator tashqi omillar mavjudki, bular O‘zbekiston korxonalari tomonidan eksport qili-
nuvchi ayrim mahsulot turlarining narxi va hajmlari pasayishi orqali iqtisodiyotga salbiy ta’sir o‘tkazmoqda. 
Shuningdek, oxirgi yillardagi pandemiya ham eksport hajmiga sezilarli darajada ta’sir o‘tkazdi. Faqat 2021-yil 
yakunlari bo‘yicha tashqi savdo aylanmasi ilgarigi holatga kelganligini ko‘rishimiz mumkin (2-jadval).

2-jadval: O‘zbekiston Respublikasi XSST bo‘yicha eksport tarkibi (yanvar-dekabr, yillar kesimida)*

XSST (BMTining Xalqaro standartlashgan savdo 
tasnifi) tarkibi 

Mln. AQSh dollari O‘sish sur’ati,
% da

Umumiy hajmga 
nisbatan. % da

2020-y. 2021-y. 2020-y. 2021-y. 2020-y. 2021-y.
Jami eksport 15102,3 16610,6 86,5 110,0 100,0 100,0
Shu jumladan:
Oziq-ovqat mahsulotlari va tirik hayvonlar 1336,2 1371,2 93,0 102,7 8,8 8,3
Ichimliklar va tamaki 27,1 36,0 91,0 132,7 0,2 0,2
Nooziq-ovqat xom ashyo, yoqilg‘idan tashqari 456,1 513,8 77,1 112,7 3,0 3,1
Mineral yoqilg‘i, yog‘lashmoylari va shunga o‘xshash 
materiallar 659,0 889,9 26,1 135,0 4,4 5,4

Hayvon va o‘simliklar moylari(yog‘lari), yog‘lar va 
mumlar 26,8 1,5 2,2 5,7 0,2 0,01

Kimyoviy vositalar va shunga o‘xshash mahsulotlar 820,9 1131,2 98,1 137,8 5,4 6,8
Sanoat tovarlari 2906,4 4334,9 105,6 149,1 19,2 26,1
Mashinalar va trasport asbob-uskunalari 434,4 693,8 103,0 159,7 2,9 4,2
Turli xil tayyor buyumlar 617,3 785,2 141,7 127,2 4,1 4,7
Boshqa tovarlar 5813,1 4304,9 116,8 74,1 38,5 25,9
Shu jumladan: oltin 5804,4 4109,8 118,0 70,8 38,4 24,7
Xizmatlar 2005,0 2547,4 58,4 127,1 13,3 15,3

*Manba: https://stat.uz/uz/matbuot-markazi/qo-mita-yangiliklar/17059-o-zbekiston-respublikasi-tashqi-savdo-aylan-
masi-2021-yil-yanvar-dekabr

Shu sababdan respublikamizda qo‘llanilayotgan import o‘rnini bosuvchi mahsulotlar ishlab chiqarish 
strategiyasi bir qarashda importni cheklash, ichki ishlab chiqaruvchilarni tashqi bozordagi yirik raqobatchilardan 
himoyalash sifatida qaralsa ham, pirovardida sanoat ishlab chiqarish bazasini shakllantirish orqali eksportni 
rivojlantirishga ko‘mak beruvchi, raqobatbardosh iqtisodiy siyosat sifatida qayd etish mumkin. Eksportga yo‘nal-
tirilgan ishlab chiqarishning samarasi eksport hajmini jahon bozoridagi mavqeyini oshirish va xalqaro hamkorlik 
shakllarini tashkil etish maqsadida turli mahsulotlar eksportini yo‘lga qo‘yish bilan belgilanadi. Eksport salohiya-
tini oshirishda esa davlatning iqtisodiy rivojlanish samaradorligi va eksport strategiyasini to‘g‘ri belgilash muhim 
ahamiyatga ega. 

Eksport slohiyatini oshirish va import o‘rnini bosish siyosati uchun quyidagi ikki holat qayd etiladi:
● bo‘sh turgan ishlab chiqarish quvvatlari mavjudligi;
● bozor narxlarida sifatli mahsulotlar yetkazib beruvchi raqobatbardosh kompaniyalar mavjudligi.
Uzoq muddatli istiqbolda importga bog‘liqlikni sanoat tarmoqlarida innovatsion strategiya va investitsi-

yalarni rag‘batlantirishni faollashtirish hamda hududlarda yangi ishlab chiqarishni yaratish orqali kamaytirish 
mumkin [6]. Ayniqsa, innovatsion strategiya nafaqat raqobatli ustuvorlikni ta’minlaydi, balki tarmoqning tashqi 
bozorda raqobat kurashini amalga oshirishdagi yondashuvlarini ham belgilaydi [7].

Import o‘rnini bosish siyosati davlat mexanizmida asosiy urg‘u makroiqtisodiy siyosat, ijtimoiy-iqtisodiy salo-
hiyatni oshirish, mahalliy ishlab chiqaruvchilarni rag‘batlantirish, ichki va tashqi bozorda ularni himoyalashga 
qaratilgan [8]. Buning uchun esa quyidagi eksportga yo‘naltirilgan va import o‘rnini bosuvchi ishlab chiqarishni 
kengaytirish bo‘yicha bir qator tadbirlarni amalga oshirish zarur (1-rasm).

1-rasm: Eksportga yo‘naltirilgan va import o‘rnini bosuvchi ishlab chiqarishni kengaytirish 
- ishlab chiqarish korxonalarida mehnat unumdorligini oshirish va xorijiy menejerlarni jalb etish va mahalliy 
kadrlar malakasini oshirishga alohida e’tibor qaratish

Respublikamiz kompaniyalarining tashqi bozordagi faoliyati muvaffaqiyatli bo‘lishi zamirida xalqaro mar-
keting tamoyillariga to‘liq rioya etish bilan birga oqilona marketing tadqiqotini tashkil etish muhim ahamiyatga 
ega ekanligi namoyon bo‘ladi. Bugungi kunda eksportchilarni qo‘llab-quvvatlash milliy iqtisodiyotda juda muhim 
o‘rin tutadi. Qayd etish joizki, respublikamizda “makroiqtisodiy barqarorlikni yanada mustahkamlash va iqtisodiy 
o‘sishning yuqori sur’atlarini saqlab qolish, jumladan, davlat budjeti barcha darajada mutanosib, milliy valyuta 

va ichki bozordagi narx darajasi barqaror bo‘lishini ta’minlash”[9] singari eng muhim ustuvor vazifalar qatoriga 
eksportni rivojlantirish va milliy eksportchilar uchun qulay iqtisodiy muhitni yanada takomillashtirishni kiritish 
mumkin. Jahon iqtisodiyoti globallashuvi sharoitida turli davlatlar bilan savdo-sotiq munosabatlarini kengayti-
rish tashqi bozorda ijobiy natijalarga erishishda juda muhim omil sanaladi.

Yuqoridagi xulosalarga tayangan holda import o‘rnini bosuvchi va eksportga yo‘naltirilgan mahsulotlar 
ishlab chiqarish siyosatini yanada takomillashtirish, eksport salohiyatini oshirish uchun quyidagi takliflarni tav-
siya etish mumkin:

● tashqi iqtisodiy faoliyatni yanada erkinlashtirish va eksportni diversifikatsiya qilishni kuchaytirish;
● milliy eksportning asosiy qismini tashkil etuvchi strategik xom ashyo mahsulotlarini eksport qilishga 

nisbatan ularni qayta ishlagan holda tayyor mahsulot sifatida eksport qilish;
● xorijiy valyuta bozorini liberalizatsiya qilish natijasida eksport qilinadigan mahsulot va xizmatlar doirasi 

kengaytirish; 
● import o‘rnini bosuvchi ishlab chiqaruvchi korxonalar samaradorligini oshirishda iste’molchilar hamda 

buyurtmachilarning butlovchi buyumlar, materiallar va tayyor mahsulotlarga ehtiyojini o‘rganish;
● infratuzilma sohalariga investitsion resurslarni yo‘naltirish, yuqori texnologiyali, strategik ahamiyatga 

ega ishlab chiqarishni qo‘llab-quvvatlash;
● qo‘shimcha qiymatga ega tayyor sanoat mahsulotlari ishlab chiqarish hajmini oshirish va sifat mezon-

lariga e’tiborni kuchaytirish;
Tadqiqotlarimizning maqsadi va vazifalaridan kelib chiqib, qayta ishlash korxonalari raqobatdoshligini 

uning bozordagi raqobat muhitidagi o‘rni orqali baholashni maqsadga muvofiq deb hisoblaymiz (2-rasm).

2-rasm: Qayta ishlash korxonalari raqobatdoshligini uning bozordagi raqobat muhitidagi o‘rni orqali baholash1

Bozordagi raqobat muhiti bozor ulushi dinamikasi va hajmidan kelib chiqqan holda quriladi. Bu korxo-
nalarning mavqeyi va raqobatdoshlik imkoniyatidan foydalanish darajasi hamda raqobat bosimiga chidamlilik 
salohiyati bilan o‘zaro farq qiluvchi 16 ta turga ajratish imkonini beradi. Bunda bozordagi ulushning dinamik 
ko‘rsatkichlarini hisobga olish maqsadga muvofiqdir.

Eng kuchli mavqega 1-guruh korxonalar (bozor liderlari va o‘z raqobat pozitsiyasini darhol yaxshilay oluv- 
chi korxonalar), eng kuchsiziga esa 16-guruh korxonalar (bozor autsayderlari va o‘z raqobat pozitsiyasini tez 
yo‘qotuvchi korxonalar) ega bo‘ladi. 

1Muallif ishlanmasi.

Bu yondashuvni korxonani tavsiflovchi boshqa sifat ko‘rsatkichlarini qo‘shish orqali biroz takomillashtirish 
talab etiladi. Amaliyotda olib borilgan tadqiqotlar ko‘rsatadiki, o‘rtacha mavqeni bozor liderining 1/3dan ko‘proq 
ulushiga ega korxonalar, undan past darajaga esa bozor liderining 1/3dan kamroq ulushiga ega korxonalar 
egallaydi [10].

Agar bozor yetakchining ulushini 40 % deb olsak, kuchli pozitsiyaga ega korxonalar 15-40 % ulushga, 
kuchsiz pozitsiyaga ega korxonalar 5-15 % ulushga, autsayderlar esa 5 %dan kam ulushga ega bo‘lar ekan.

Tadqiqotlar yana shuni ko‘rsatadiki, bozorning rivojlanish darajasi 10 %dan yuqoriroq bo‘lsa kuchli, agar 
o‘sish sur’ati 5 % dan kam bo‘lsa, kuchsiz hisoblanadi. Demak raqobatdoshlik pozitsiyasi yirik korxonalar 
uchun bozor ulushining oshish sur’ati 10 % dan yuqori bo‘ladi, o‘z pozitsiyasini yaxshilayotganlar uchun 6-10 
%, o‘z raqobatdoshlik holatini yo‘qotayotgan korxonalar 5-6 % o‘sish suratiga, o‘z pozitsiyasini tez sur’atda 
yo‘qotayotgan korxonalarda esa o‘sish 5 %dan past bo‘ladi. Bu usul korxona raqobatdoshligini bir paytning 
o‘zida 2 ko‘rsatkich orqali baholash imkonini beradi.

3-jadval: Bozor raqobat xaritasining tuzilishi matritsasi*

Bozor ulushining oshish sur’ati 
(T), %

Bozor liderlari (bozordagi ulushi 
40 % dan ortiq)

Bozor ulushi, %
Kuchli raqobatchi 

mavqeyiga 
ega korxonalar 

(bozordagi ulushi 
40 % dan 15 % 

gacha)

Kuchsiz raqobatchi 
mavqeyiga 

ega korxonalar 
(bozordagi ulushi 

15 % dan 5 % 
gacha)

Bozor 
autsayderlari 

(bozordagi ulushi 
5% dan kam)

1 2 3 4
O‘z raqobat holatini tez o‘zgartira 
oluvchi korxonalar (T 10 %dan 
yuqori)

1
3-raqmli raqobatchi

5
Korxona 9 13

O‘z raqobat holatini o‘zgartiruvchi 
korxonalar (T 10 dan 5 % gacha) 2 6 10 14

Yomon raqobat pozitsiyasiga ega 
korxonalar (T 5 dan – 3 % gacha) 3 7 11 15

Raqobat holati tez yomonlashuvchi 
korxonalar (T – 5 %dan kam) 4 8

1-raqamli raqobatchi 12
16

2-raqamli 
raqobatchi

* Muallif ishlanmasi

Iqtisodiyotni yetakchi ustunlaridan biri bo‘lgan sanoat korxonalari yuqoridagi yuksak maqsadlarga erishish 
uchun korxona holati va biznes faoliyatini chuqur va kechiktirmay tahlil ishlarini olib borishi zarur. Korxonani moli-
yaviy-iqtisodiy va korporativ faoliyati tahlillari qatori, kompaniyaning B2B bozorlarida biznes muhitini tahlil qilish 
muhim ahamiyat kasb etadi [11]. Bu orqali korxonani marketing biznes strategiyalarini belgilab olish va kerak- 
li qarorlarni qabul qilishga turtki bo‘ladi. Chunki kompaniya jamiyatda yakka holda rivojlanmaydi, boshqacha 
aytganda, raqobatni yengish uchun raqobatchilarni o‘rganish, hamkorlar bilan aloqalarni mustahkamlash va 
bozor tendensiyalarini monitoring qilish orqali faoliyatini mustahkamlab boradi.

X U L O S A  V A  T A K L I F L A R
Tadqiqotda ko‘rib o‘tilgan korxona va uning mahsulotlari raqobatbardoshligini ta’minlashning uslubiy 

yo‘nalishlarini qo‘llash asosida, raqobatdoshlikni ta’minlash jarayonini tizimlashtirish mumkin bo‘lib, uning ko‘p 
qirrali o‘zaro bog‘liq algoritmini ishlab chiqish mumkin. Shunday qilib, korxonaning eksport salohiyatiga raqobat 
salohiyatidan foydalanish darajasi sifatida qarash gipotezasi ilgari surildi. 

Bundan kelib chiqadiki, sanoat korxonasi va ularning mahsulotlari raqobat salohiyati asosida shakllanib, 
tashqi bozorda raqobat ustunliklari hisobiga ularning joriy darajasi eng ko‘pi bilan salohiyat darajasigacha 
yetadi. Agar muayyan raqobat muhitida salohiyatdan to‘liq foydalangan holda korxona yoki uning mahsulotlari 
raqobatdoshligi talab darajasida bo‘lmasa, avvalo, raqobat salohiyatini oshirish va uni ro‘yobga chiqarish bilan 
bog‘liq chora-tadbirlar ishlab chiqiladi hamda amalga oshiriladi.

Qayta ishlash korxonalari raqobatbardoshligining ko‘zlangan darajasiga mahsulot sifati va nomenklatur-
asini oshirishni ta’minlay oluvchi boshqaruv tizimi orqali erishish mumkin. Unda eng maqbuli strategiyani tan-
lash ko‘p jihatdan mahsulotlar bozorining ta’minlanganlik darajasiga bog‘liq. Bunda moddiy resurslar sarfi qis-
qarishi ikki yo‘nalish bo‘yicha boshqaruv tizimini qayta tuzish bilan erishiladi. 

Birinchidan, avvalo, budjet orqali moliyaviy nazoratni takomillashtirish talab etiladi. 
Ikkinchidan, boshqaruvni markazdan chiqarish, tashqi muhit bilan o‘zaro aloqalar uchun mas’uliyatni quyi 

pog‘onalarga o‘tkazish lozim. Iste’molchiga qaratilgan guruhlarni shakllantirish va ularga o‘zini-o‘zi tashkil etish 
uchun sharoitlar yaratish boshqaruvni markazdan chiqarishning keng tarqalgan shakli sifatida xizmat qiladi.

O‘rganishlar ko‘rsatadiki, texnologiyaning rivojlanishi yangicha boshqaruv hamda marketing siyosati bilan 
birga olib borilishi lozim. Bunda: 

1) texnologik innovatsiyalarni yuritish shakllari va yangi bozorni egallash;

2) iste’molchilar faolligini rag‘batlantirishning yangi usullarini ishlab chiqish;

3) kombinatsiyalashgan diversifikatsiyalashni qo‘llash taqozo etiladi. Natijada diversifikatsiya siyosati 
marketing siyosati konsepsiyasi asosida korxonaning raqobatdoshlik strategiyasini izlash hisoblanadi. 
Diversifikatsiya siyosati, o‘z navbatida, uning strategiyasini ishlab chiqish, bozorni tahlil qilish va mar-
ketingni o‘z ichiga oluvchi bir necha bosqichlardan iborat.

Samarali diversifikatsiya siyosatini yuritish, omillarning korxona amaliy faoliyatida qanchalik samarali 
qo‘llanilishiga bog‘liq. Shundan kelib chiqib, mazkur omillar tizimli tasniflab chiqildi. Biroq bunday omillarning 
barchasini ham miqdoran baholab bo‘lmaydi, bu ularning jamlanma bahosini hisoblashni murakkablashtiradi. 
Bu esa mavjud sharoitlarga mos ko‘rsatkichlarni ishlab chiqishning zamonaviy uslublarini qo‘llash zaruratini 
keltirib chiqaradi.

Tadqiqotimiz vazifalaridan kelib chiqib, raqobatdoshlikning kompleks baholash uslubiyoti taklif etildi. U 
korxonaning nisbiy xususiyatlarini ifodalaydi. Kuchliroq raqobatbardosh korxona ko‘rsatkichlaridan foydalan-
ishdan olingan kompleks baholash korxonaning raqobat muhitidagi holatini ifodalaydi. Bu yondashuv bozor 
ulushi va uning o‘zgarishidagi mutlaq va nisbiy qiymati korxona hamda mahsulot raqobatdoshligi kompleks 
ko‘rsatkichlarini aniqlashda asosiy o‘lchov vositasi bo‘lishi mumkin.

